
Sámi Ealáhussearvi Org
(Samisk bedriftsforbund)

Samisk næringsforbund-Saamen Yrittäjydistys
Org nr 988 448 729
Jahkečohkkima beavdegirji
Jahkečoahkkin 2013 várás dollui 13.03.2014 Ohcejoga hoteallas gosa ledje boahtán čieža miellahttu.
Čoahkkin álggii tii 18 guovllu áiggis.

Ovdaolmmoš Veikko Guttorm rabai čoahkkima ja sávai bures boahtima miellahtuide oasiváldin jahkečoahkkimii.

Dasto son árvalii čoahkkima dohkkehit lobalažžan gohčuma ja dohkkehit jahkečoahkkima čuovvovaš áššelisttu:


01/2014
  Rahpan


02/2014
  Dohkkehit čoahkkima gohččuma dasa gulli áššelisttu

03/2014
  Searvvi jahkedieđáhus ja rehketdoallu 2013


04/2014
  Miellahttomáksu


05/2014
  Válljemat
Ovdaolmmoš Veikko Guttorm ja beaivválaš jođiheaddji Lemet-Jon Ivvár čálliba vuollái beavdegirjji.

Ášši 03/2014
Searvvi jahkedieđáhus ja rehketdoallu 2013 
Áššeovddideapmi
Stivra ovddiduvvon jahkedieđáhus ja rehketdoallu 2013 mas lea čállon ahte searvi lea doaibman dábálaš vuogi mielde. Sámediggi Norgga bealde lea rievdadan fas njuolgggadusaid ja addigoahtán ealáhusservviide doaibmadoarjaga.  Min searvi juvssaid 75 000 nok 2013 jagi várás.  Searvvi stivrras lea leamaš golbma čoahkkima ja meannudan 11 ášši.
Miellahttulohku lea bisson 41 logus.  Rehketdoallu čájeha searvvis lea badjebáza nok 22 769.  Dát badjebáza doallá jos buot miellahtut mákset miellahttoruđa.  Ovddit jagi lei searvvis vuollebáza nok 3 032.  Dán oasi gokčá 2013 jagi badjebáza.  Searvvis lea iežaskápitala dál joavdan nok 52 005 muddui, mii lea dohkálaš nanusvuohta.

Beaivválaš jođiheaddjis lea bálká nok 45 000.  Searvvi luohttámušolbmuin lea buhtadus nok 750 ja 500 gaskkas.  Johitingolut ja biepmoruhta máksojuvvo dábálaš almmolaš divadaga sturrodagaid vuođul.

Stivra mearrádus evttohus:
1. Stivrra ovddiduvvon jahkedieđáhus ja rehketdoallu 2013 jagi várás mearriduvvo leat searvvi jahkedieđáhussan ja rehketdoallun.
2. Jahkedieđáhusas boahtá ovdan ahte searvi lea doaibman dábálaččat, ja lea buorre go searvvi bagadusaid geažil fas lea Sámediggi Norggabealde álggahan juolludit searvái doaibmadoarjaga.  Suomabeale Sámediggi lea maiddái ovdal juolludan jahkái nok 8 000 searvái doaibmadoarjaga.  Dán jahkái ii leat vel doppe boahtán vástádus doarjaga hárrái.
3. Rehketdoallu čájeha ahte searvvis lea 41 miellahtu, doaibmajohtu lea lassánan ja juksan nok 95 500 muddui.  Ovddit jagi lei dát sturrodat dušše nok 28 100. Ovddit jagi vuollebáza nok 3 032 lea jorggihan badjebázan nok    22 769. Iežaskápitala lea lassánan nok 52 005 muddui, mii lea dohkálaš nanusvuohta.
Mearrádus:

Nugo stivrra evttohus.

Ášši 02/204
Miellahttumáksu

Áššeovddideapmi

Dál go searvi lea viiddidan doaibmaguovllus maiddái dábálaš ealáhusolbmuid várás, de danin lea govttolaš earahut fitnodatlaš lahtuide ja dábálaš ealáhusolbmuide gaskkas mielahttumávssu.  Evttohuvvo ahte registrerejuvvon fitnodagaide doalahuvvo dálá nok 500  miellahttumáksu.  Dábálaš ealáhusolbmuide biddjo miellahttumáksu nok 200.  Miellahttumávssu storrodagat doaibmagohtet 2014 jagi rájes.
Hálddahusa ja ovdaolbmo mearrádusevttohus:

Searvvi miellahttomávssut galget 2014 jagi rájes leat dán máksosturrodagas:

1. Dábálaš ealáhusolbmuide nok 200 (€ 25)

2. Registrerejuvvon fitnodaga miellahttuide nok 500 (€ 62)

Mearrádus:

Nugo hálddahus ja ovdaolmmoš evttohus.
Ášši 04/2014
Válljemat
Áššeovddideapmi
Dálá stivralahtut orrot hálideamen bissut luohttámušdoaimmain. Nu maiddái dárkkisteaddjit.  Searvvi njuolggadusaid vuođul stivra sáhttá leat 3-5 sturrosažžan.  Dálá stivra ja dárkkisteaddjit leat:

Ovdaolmmoš Veikko Guttorm, Njuorggán

Stivralahtut:  Elle Ristiinna Saba, Sorbmaávži, Deatnu



Lemet-Jon Ivvár, Gáhppevuodna, Mákkarávju

Dárkkisteaddji:  Aimo Guttorm, Olensátku, Ohcejohka

Veahkkedárkkisteaddji:  Trond Are Anti, Riidonbákti, Deatnu

Mearrádus:
1. Stivrra lasihuvvo 1´ain airasin ja šaddet leat dás duohko oktiibuot 4 lahttu stivrras,
ja nu válljejuvvojedje čuvvovaš luohttámušat stivrii:

Ovdaolmmoš Veikko Guttorm, Njuorggán, Ohcejohka

Stivralahttu Elle Ristiinna Saba, Sorbmaávži, Deatnu

Stivralahttu Lemet-Jon Ivvár, Gáhppevuodna, Mákkarávju

Stivralahttu Lemet-Ammon Eira, Kárášjohka

2. Stivrras eai leat sadjásaččat.

Čoahkkin nogai tii 19,50.

Veikko Guttorm /s.

